
Isuf (Hysen) Goxhuli
(16.01.1970, shqiptar nga Makërmali/Makr­
malj, komuna e Skënderajt/Srbica, punëtor 
krahu, i martuar)

Isufi me babanë Hysenin, nënën Shefkijen, 
bashkëshorten, tre vëllezër dhe katër motra 
jetonin në Mëhallën Goxhuli [Makërmal/Ma­
krmalj]. Kusheriri Zymeri me bashkëshorten 
dhe dy fëmije jetonin në të njëjtën mëhallë. 
Zymeri ka qenë pjesëtar i UÇK-së. 

Forcat serbe e kanë sulmuar fshatin 
më 10.10.1998. Banorët u zhvendosën në 
bjeshkën e Çiçavicës/Čičavica. Në fshat u 
kthyen pas dy ditësh. Në datën 14.10.1998, 
Isufi dhe Zymeri u nisën nga ora 8:00 drejt 
Malit të Shkozës/Planina Škoza, për të ve­
rifikuar nëse forcat serbe ende gjendshin 
atje. Shefkija i përcolli një pjesë të rrugës, 
por në kthim i dëgjoi të shtënat që vinin 
nga drejtimi ku shkuan Zymeri dhe Isu­
fi [Makërmal/Makrmalj]. Ngase Zymeri 
dhe Isufi nuk u kthyen në shtëpi, i ati dhe e 
ëma e Isufit, së bashku me disa të afërm dhe 
banorë filluan nga mbrëmja t’i kërkonin 
në pyll. Nuk i gjetën. Ditën tjetër, e kanë 
gjetur trupin e Zymerit në bjeshkë. Ishte i 
mbuluar me gjethe. E varrosën po atë ditë 
në vendin e quajtur Varrezat e Dervishëve/
Derviške grobnice në Makërmal/Makrmalj. 
Trupi i Isufit është gjetur një vjet më vonë, 
më 6.08.1999, në periferi të fshatit, në një 
gropë në lagjen Gjinoc/Đinovce në Makër­
mal/Makrmalj. Familjarët e kanë varrosur 
po atë ditë në varrezat e fshatit. 
Burimet: deklarata S.G, FDH-14944; J. Mar­
tinsen, Regjistri.., FDH-26092; KMDLNJ, 
Buletini, num. 9, tetor-dhjetor 1998, 135, FDH-
23857; Shooting Reported in Skenderaj Villa­
ges, Albanian Houses Ablaze in Makërmall, 
Sunday, pasqyra e lajmeve, KIC, 11.10.1998, 
FDH-29760; Albanian Killed, Another Seri­
osly Wounded, During Serb Attack in Drenica 
Thursday, pasqyra e lajmeve, KIC, 16.10.1998, 
FDH-29769. 

Idriz (Sheqir) Gashi
(5.06.1944, shqiptar nga Rezalla/Rezala, ko­
muna e Skënderajt, punëtor ndërtimor, pesë 
fëmijë) 

Ali (Muharrem) Ahmeti
(1.05.1978, shqiptar nga Rezalla/Rezala, komu­
na e Skënderajt, punëtor) 

Në fillim të muajit shtator të vitit 1998, for­
cat serbe u stacionuan në afërsi të Rezallës/
Rezala. Banorët u detyruan të braktisnin 
fshatin. Familjet Gashi dhe Ahmeti u stre­
huan në fshatin Rakinicë/Rakitnica. Në 
datën 14.10.1998, Idrizi dhe afërmi i tij, 
Aliu, u nisën për Rezallë/Rezala, që të shih­
nin çfarë kishte ndodhur me bagëtitë e tyre, 
si dhe t’i merrnin disa gjësende nga shtëpia. 
Ishte kjo hera e fundit kur familjarët e tyre 
i shihnin të gjallë. Në datën 16.10.1998, 
banorë të Rezallës/Rezala e kanë gjetur tru­
pin e Aliut në pyllin e fshatit të quajtur Ra­
devac. Në kokë dhe në gjoks i kishte plagë 
nga plumbat. Një ditë më vonë, e kanë var­
rosur në varrezat e fshatit Tushilë/Tušilje. 
Familjarët e kanë rivarrosur trupin e Ali­
ut në varrezat e fshatit Rezallë/Rezala, më 
26.10.1998. Ditën tjetër, më 27.10.1998, një 
i afërm i familjes Gashi e ka gjetur trupin 
e Idrizit në pyllin Radevc/Radevac. I kis­
hte plagët në qafë dhe gjoks. Po atë ditë, 
familjarët e kanë varrosur Idrizin në varre­
zat e fshatit të lindjes. 
Burimet: deklarata A.G, FDH-14524; 
KMDLNJ, Buletini, num. 9, tetor-dhjetor 1998, 
141, 153, FDH-23857; Bodies of Three Killed 
Albanians Found in Drenica Today, pasqyra e 
lajmeve, KIC, 27.10.1998, FDH-29780. 

Fekë (Bajram) Hadaku
(4.12.1944, shqiptar nga Obria e Ulët/Donje 
Obrinje, komuna e Skënderajt/Srbica, rojtar, 
tetë fëmijë)

Fekë Hadaku ka punuar si rojtar në 
ndërmarrjen Mavrovo në Shkup 
[Maqedoni]. Në muajin mars të vitit 1998 
u kthye në Obri të Ulët/Donje Obrinje 
ku jetonin bashkëshortja Raba me katër 
vajza dhe katër djem. Ushtria serbe hyri 
në fshat më 30.10.1998. Raba me fëmijët 
u strehuan në pyllin e afërt. Feka ndenji në 
shtëpi [Obri e Poshtme/Donje Obrinje]. 
Kur ajo me fëmijët u kthyen në mbrëmje, 
e gjetën atë në korridorin e shtëpisë. Fliste 
me vështirësi dhe i kishte plagët në kokë 
dhe në shpinë. E kishin keqtrajtuar rëndë 
fizikisht. Ndërroi jetë një ditë më vonë. E 
kanë varrosur në varrezat e Obrisë së Ulët/
Donje Obrinje.
Burimet: deklarata R.H, FDH-40637; J. 


